
	Իրավական ակտի հիմնավորումը

	1.
	Կարգավորման ենթակա խնդրի սահմանումը և առկա իրավիճակը

	
	Հայկական ատոմային էլեկտրակայանի 2-րդ էներգաբլոկի շահագործման ժամկետը մինչև 2036 թվականը երկարացնելու նպատակով Հայաստանի Հանրապետության կառավարության կողմից 2023 թվականի մարտի 23-ին ընդունվել է N393-Ա որոշումը «Հայկական ատոմային էլեկտրակայան» փակ բաժնետիրական ընկերության N2 էներգաբլոկի շահագործման ժամկետը երկարացնելու (այսուհետ՝ ՇԺԵ-2) նպատակով գործընթաց սկսելու մասին», իսկ 2023 թվականի սեպտեմբերի 14-ին՝ N1597-Ա որոշումը «Հայկական ատոմային էլեկտրակայան» փակ բաժնետիրական ընկերության N2 էներգաբլոկի շահագործման ժամկետը երկարացնելու (ՇԺԵ-2) ծրագիրը (այսուհետ՝ Ծրագիր) և «Հայկական ատոմային էլեկտրակայան» փակ բաժնետիրական ընկերության N2 էներգաբլոկի շահագործման ժամկետի երկարացման (ՇԺԵ-2) ծրագրով նախատեսված միջոցառումների կազմակերպման և կատարման պլանը հաստատելու մասին» որոշումը:
2023 թվականի մարտի 23-ի N393-Ա որոշմամբ սկիզբ է դրվել «Հայկական ատոմային էլեկտրակայան» փակ բաժնետիրական ընկերության (այսուհետ՝ ընկերություն) N2 էներգաբլոկի շահագործման ժամկետի երկարացման գործընթացը (ՇԺԵ-2)՝ 2026 թվականի սեպտեմբերից հետո ընկերության N2 էներգաբլոկի անվտանգ շահագործումը հիմնավորելու և շահագործման շարունակականությունն ապահովելու նպատակով:
ՀՀ միջուկային անվտանգության կարգավորման  կոմիտեից Հայկական ատոմային էլեկտրակայանի հետագա շահագործման նոր լիցենզիա ձեռք բերելու համար միջոցառումները պետք է իրականացվեն 2023-2026 թվականները ընկած ժամանակահատվածում: Ընդ որում, նորմատիվային պահանջների համաձայն՝ ռեակտորային տեղակայանքի համակարգերում և սարքավորումներում բոլոր աշխատանքները պետք է համաձայնեցվեն Հայկական ատոմային էլեկտրակայանի գլխավոր նախագծողի (АО «АЭП»), ռեակտորային տեղակայանքի գլխավոր կոնստրուկտորի (АО ОКБ «ГИДРОПРЕСС»), շահագործման գիտական ղեկավարի (НИЦ «Курчатовский институт») հետ: Բոլոր այդ կազմակերպությունների, ինչպես նաև ռեակտորային սարքավորումներ արտադրողների (АО «Ижорские заводы», ЦКБМ, ЦКТИ, ЗиО «Подольск»), շահագործման նորմատիվային աջակցության կառույցի (ВНИИАЭС), գլխադասային նյութագիտական կազմակերպությունների (ЦНИИТМАШ, НИКИМТ) հետ, որոնք մտնում են «Ռոսատոմ» Պետական Կորպորացիայի կառուցվածքի մեջ կամ գտնվում են վերջինիս ազդեցության տիրույթում, պայմանագրերը կարող են կնքվել միայն «Ռուսատոմ Սերվիս» ԲԸ-ի միջոցով: Յուրաքանչյուր նախատեսվող միջոցառման իրականացման համար պահանջվում է ներգրավել վերոնշյալ կազմակերպություններից մի քանիսին և կնքել համապատասխան պայմանագրեր։ Այս խնդրի լուծումը հնարավոր է միայն «Ռոսատոմ» ՊԿ-ի միջնորդությամբ, որը հնարավորություն ունի ճիշտ պահին ներգրավվելու յուրաքանչյուր համապատասխան կազմակերպությանը՝ տվյալ նեղ մասնագիտացված աշխատանքի կատարման համար: 
2023 թվականի սեպտեմբերի 14-ի N1597-Ա որոշման հավելված N2  Ծրագրի  5-րդ կետի համաձայն ՇԺԵ-2 Ծրագրով նախատեսված աշխատանքներն իրականացնելու նպատակով նախատեսվում է «Ռուսատոմ Սերվիս» ԲԸ հետ կնքել մոտ 65 մլն ԱՄՆ դոլարի չափով պայմանգիր (այսուհետ՝ Պայմանագիր):

	2.
	Ակնկալվող արդյունքը, կարգավորման նպատակը և բնույթը

	
	Վերոնշյալ որոշման ընդունումը հնարավորություն կտա կնքել Պայմանագիր «Ռուսատոմ Սերվիս» ԲԸ-ի հետ և սկսել Հայկական ատոմային էլեկտրակայանի 
2-րդ էներգաբլոկի շահագործման ժամկետը մինչև 2036 թվականը երկարացնելուն ուղղված աշխատանքների կատարումը: 

	3.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ տարածքային կառավարման և ենթակառուցվածքների նախարարություն և «Հայկական ատոմային էլեկտրակայան» ՓԲԸ:

	4.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	Ծրագրի ֆինանսավորումը նախատեսվում է իրականացնել «ՀԱԷԿ» 
ՓԲԸ-ին տրամադրվելիք բյուջետային վարկի միջոցներով, ինչն իր հերթին ՀՀ պետական բյուջեում կարող է առաջացնել ծախսերի և եկամուտների ավելացում կամ նվազեցում:

	5.
	Կապը ռազմավարական փաստաթղթերի հետ

	
	ՀՀ կառավարության որոշման նախագիծը բխում է «Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը)»։




